
تربیت اولاد سیرت النبی ﷺ کی روشنی میں
TRAINING OF CHILDREN IN THE LIGHT OF SEERAT-UN-NABIﷺ

ABSTRACT
Allah Almighty has sent man to this world for testing. When man is born, he is very weak and devoid of knowledge of everything. As time goes on he understands things and he learns from his parents and society. The responsibility of tomorrow's society will fall on the shoulders of today's children. As children are trained, tomorrow they will become members of the same society. The future of the society and the Muslim Ummah depends on the good training of children. They will be obedient to their parents, will be their good support and will continue to be a charity. Just as a field or a tree is cared for, so a crop or fruit bears. This is how training children works. If the children are well trained, they will become good and useful members of the society. If they are not properly trained they will not prove to be good members of the society but at the same time they will be no less of a problem for their parents. Parents must educate their children according to Islamic principles. In this day and age, everyone wants their children to be good and noble, but there is a dearth of those who strive for it or train them accordingly. Due to blind love of children, parents neglect good training due to idleness. Their religious and moral training is ignored. They are happy to include their children in today's modern society. Ignore the deterioration of the offspring from the beginning. Later it becomes impossible to correct. Training children is an important duty of parents. Good children are a great blessing and trust of Allah Almighty. Islam places great emphasis on the training of children. Much guidance has been given in the Qur'an and the sayings and biography of the Prophet (peace be upon him) regarding the training of children. The life of the Prophet (peace be upon him) is a great example for training children. By training children in the light of Seerat-un-Nabavi, good people of the society and the best people of the Muslim Ummah can be produced. This article is written about the training of children in the light of Islamic teachings especially Seerat -ur-Rasool.
Keywords: Islamic teachings, Seerat, Qur'an, children, Training, Parents, Duty.

اولاد جیسی نعمت کی ذمہ داری
اللہ رب العزت نے انسانوں کو بے شمار نعمتیں عطا فرمائی ہیں۔ ان میں سے اولاد بھی بہت بڑی نعمت ہے۔ ہم انسانوں کو جو نعمت حاصل ہوتی ہے اس کی قدر و منزلت سے بے خبر رہتے ہیں اور اس نعمت کا احساس تک نہیں ہوتا جب چھن جاتی ہے پھر اس کا احساس ہوتا ہے۔ اولاد کے معاملے میں بھی ایسا ہی ہے۔ جس کو اولاد نہیں ہے اس سے پوچھا جائے تو وہی صحیح طریقے سے اس نعمت کی قدر بتا سکتا ہے۔ اولاد اللہ رب العزت کی طرف سے عطا کردہ ایک بہت بڑی نعمت ہے۔ اولاد اللہ رب العزت کی طرف سے انسان کے پاس ایک امانت ہوتی ہے۔ اولاد کی اچھے طریقے سے تربیت کرنا والدین کا فرض اور ذمہ داری ہے۔ اولاد کو اچھی تربیت دینا، اچھے اخلاق سکھانا، اچھی تعلیم دلوانا اور اچھے کردار سے سجانا والدین کی اہم ذمہ داری ہے۔ والدین کی طرف سے اچھی تربیت پا کر اولاد بھی نیک بنے گی اور والدین جب عمر کے اس حصے میں داخل ہوں گے جس میں ان کو سہارے کی ضرورت پڑتی ہے تو نیک اولاد ہی ہے جو ان کو ان کے بڑھاپے میں سہارا دیتی ہے اور ان کی خدمت کرنے کو اپنا فرض سمجھ کر اچھے طریقے سے اپنے فرض کو ادا کرتی ہے۔ اولاد کا اپنے والدین کی خدمت کرنا اور سہارا بننا اس کو دی گئی تربیت پر منحصر ہوتا ہے۔ اگر اچھی تربیت دی جاتی ہے تو وہ دل کی چاہت سے اپنے والدین کی خدمت کا فرض ادا کرتی ہے اور اگر تربیت اچھی نہ ہوئی ہو تو وہ اپنے والدین سے لاتعلق ہو جاتی ہے یا اگر خدمت کرتی بھی ہے تو بھی اپنے دل پر بوجھ سمجھ کر بس رسمی طور اس کام کو سر انجام دیتی ہے۔
ہر انسان اولاد کی تمنا رکھتا ہے۔ نومولود چاہے لڑکا ہو یا چاہے لڑکی ہو ہر حال میں اللہ رب العزت کی طرف سے عطا کردہ عطیہ اور نعمت ہے۔[endnoteRef:1]جب انسان اکیلا ہوتا ہے تو خود کو سجانے اور اپنی خواہشات کو پورا کرنے کے لئے سعی کرتا رہتا ہے، اپنی ساری توانائیاں خود پر ہی صرف کرتا ہے۔ پھر جب اولاد ہوتی ہے تو اپنی خواہشات کو اپنی اولاد پر قربان کرکے اپنی اولاد کی پرورش میں لگ جاتا ہے۔ اولاد سے پہلے جو خود کے لیے سپنے سجائے تھے اب ان سپنوں کا رخ بھی اولاد کی طرف موڑ دیتا ہے۔ خود چاہے کیسی بھی زندگی گزارتا ہو مگر اپنی اولاد کے لیے اس کی خواہش ہوتی ہے کہ اس کی اولاد صالح و نیک ہو، اطاعت شعار ہو، فرمانبردار ہو، اچھے کام کرنے والی ہو اور والدین کے لئے سکون و راحت کا باعث ہو. مطلب کے ہر اچھائی اس میں دیکھنا چاہتا ہے اور ہر طرف سے اس کے تعریفی کلمات  گونجتے رہنے کی خواہش رکھتا ہے۔ ہر کوئی اپنی اولاد کے لئے یہ ہی چاہتا ہے کہ وہ ہر طرح سے والدین کے دل مسرور کرنے والی ہو اور انکی آنکھوں کی ٹھنڈک کا باعث ہو۔ انسان اپنی اولاد سے بہت ساری توقعات رکھتا ہے۔ وہ چاہتا ہے کہ اس کے بعد اس کی اولاد اس کا نام روشن کرنے والی ہو، اس کے لیے موت کے بعد بھی صدقہ جاریہ بنے۔ انسان کی یہ ساری خواہشات اچھی ہیں مگر ان خواہشات کی تکمیل اور حصول تب تک ممکن نہیں ہے جب تک ان کو حاصل کرنے کی سعی نہ کی جائے۔ ایسے ہی اپنی اولاد کو اپنی مرضی کے مطابق پرورش پانے اور تربیت حاصل کرنے کے لئے اکیلا چھوڑا جانا یا لاڈ اور پیار کی وجہ سے اس کو ہر جائز و ناجائز کی چھوٹ دے دینا، ان خواہشات کے حصول کو ناممکن بنا دیتا ہے۔ اپنی ان خواہشات کے حصول کے لئے کوشش کرنی پڑتی ہے۔ اس کے لیے تربیت کے وہ طرق اور اسباب اختیار کرنے پڑتے ہیں جن کے ذریعے ان چاہتوں کو حاصل کرنا ممکن ہو سکے۔ اگر دیکھا جائے تو تقریبا سب والدین اپنی اولاد کے بارے میں ایسی ہی خواہشات رکھنے والے ہوتے ہیں، مگر ان کے حصول کی کوشش کرنے والے والدین کی کمی نظر آتی ہے۔ اس کی وجہ یہ ہے کہ وہ اولاد کی محبت میں تربیت کے وہ اصول اور طرق اختیار نہیں کرتے اور اپنی کاوشوں کو صحیح رخ میں صرف نہیں کرتے۔ بلکہ یہ کہنا بے جا نہ ہوگا کہ اکثر والدین ایسی چاہت رکھنے کے باوجود اپنی اولاد کی تربیت کے لیے اپنا رویہ اور اپنی تربیت کرنے کا طرز عمل ایسا اختیار کرتے ہیں جو ان کے اپنے گمان کے موجب تو صحیح طریقہ ہے مگر نتیجے میں وہ اولاد سنورنے کی بجائے بگڑ جانے کا قوی امکان ہوتا ہے۔اولاد سے ضرورت سے زیادہ لاڈ پیار کرنے کی وجہ سے اولاد کی تربیت میں اصلاحی پہلو سے غفلت ہو جاتی ہے۔ یا اپنے دنیاوی کاموں میں مصروفیت کی وجہ سے اولاد کی تربیت کی طرف دھیان نہیں دیا جاتا یا اس کو ہلکا سمجھا جاتا ہے۔ بس یہ سمجھ کر دل کو تسلی دی جاتی ہے کہ "اولاد کی ساری خواہشات تو پوری کر رہے ہیں، باقی اپنی مصروفیات کی وجہ سے ان کو وقت نہیں دے پاتے تو اس میں کوئی حرج نہیں ہے۔ ویسے بھی ہم جو کما رہے ہیں وہ ان کے لئے ہی تو کر رہے ہیں۔"  اس طرح بچے جب پڑھنے کی عمر کو پہنچتے ہیں تو ان کو اسکولوں میں داخل کروایا جاتا ہے۔ اب اسکول جانیں تو بچے جانیں. اسکولوں میں کیا پڑھایا جارہا ہے، بچوں کی کیسی تربیت کی جاتی ہے، کس طرح کا نصاب ہے اور کس طرح کا ماحول ہے، اس سے والدین کو کوئی سروکار نہیں ہوتا۔ بس اسکول معیار والا ہو، اس کا لیول معاشرے میں بڑا ہو، اس میں امیر لوگوں کے بچے پڑھتے ہوں۔ اس اسکول میں بچے پڑھنے والی بات لوگوں کو فخر سے بتاتے ہیں۔ رشتے داروں میں نام ہوگا کہ فلاں کے بچے ایسے ہائی اسٹینڈرڈ اسکول میں پڑھتے ہیں۔ بس اس بات کو ذہن میں رکھا جاتا ہے۔ ایسے اسکولوں میں بچوں کو داخل کروا کر بھاری بھر کم پیسے فیس کی مد میں ہرماہ ادا کرنے میں اپنی بڑائی سمجھتے ہوئے خوشی محسوس کرتے ہیں۔ یہ ہمارے معاشرے میں امیر طبقہ کے لوگوں میں پایا جاتا ہے۔ غریب لوگ جو ان اسکولوں کی بھاری فیس ادا نہیں کر سکتے وہ پہلے اپنے بچوں کو سرکاری اسکولوں میں داخل کرواتے ہیں۔ اگر بچے شوق سے پڑنے لگتے ہیں تو ان کے اخراجات کی فکر ہونے لگتی ہے۔ ان کی کتب ان کا ڈریس اور ان کا روزانہ جیب خرچہ بھی گراں گزرتا ہے۔ جب والدین اپنے بچوں سے بے دھیانی کرتے ہیں تو وہ بچے اسکولوں سے ناغہ کرنا شروع کرتے ہیں، پھر آہستہ آہستہ ان سے اسکول چھوٹ جاتا ہے۔ ان کا دل اسکول میں نہیں لگتا۔ پھر "ہم کیا کریں ہم نے بڑی کوشش کی مگر خود نہ پڑھ پائے" جیسے جملے والدین کی زبانی سننے کو بھی ملتے ہیں۔ کچھ بچے والدین کی بے دھیانی کی وجہ سے اسکولوں میں ٹک ہی نہیں پاتے۔ پھر ان کو کسی ہنر سیکھنے کے لیے کسی ہنر مند کے پاس چھوڑ دیتے ہیں۔ ایسے بچوں کی کمائی سے زیادہ والدین کو کسی اور چیز سے غرض ہی نہیں ہوتی۔ اولاد کی تربیت والدین کے فرائض میں سے ایک اہم فرض ہے۔ اولاد کی تربیت کرنے میں بہت احتیاط کرنے کی ضرورت پڑتی ہے۔ اولاد کی تربیت سے بے فکر ہو نہایت خطرناک عمل ہے۔ اولاد کی اچھی اور صحیح تربیت پر اچھے معاشرے اور اس امت مسلمہ کا مستقبل موقوف ہے۔ اسلام نے تربیت اولاد کو ایک اہم موضوع بنایا ہے۔ اسلامی تعلیمات میں تربیت اولاد پر بہت زیادہ رہنمائی کی گئی ہے۔ مسلمان امت کو تربیت اولاد کی تاکید اسلامی تعلیمات کی طرف سے کی گئی ہے۔ رسول اکرم ﷺکو امت مسلمہ کے لئے مربی اور معلم کی حیثیت سے مبعوث کیا گیا۔ مسلمانوں کی اولین ترجیح رضا الہٰی ہوتی ہے۔ اللہ رب العزت نے اپنے کلام میں تربیت اولاد کے بہترین اصول بیان فرمائے ہیں۔ نیک اور صالح اولاد اپنے والدین کے ساتھ معاشرے کے اچھے افرد بنتے ہیں۔ والدین کی تربیت اور پرورش کا پھل ان کو اولاد کی نیکی کی خوشی اور مسرت کی صورت میں دنیا میں بھی ملتا ہے اور آخرت کے لئے بھی ذخیرہ بنتا ہے۔ صالح اولاد کے حصول کے لئے والدین کو اسلامی تعلیمات پر عمل کرکے اپنے نونہالوں کی تربیت کرنی چاہیے۔ [1:   سوید، محمد نور بن عبدالحفیظ، (مترجم ابوالحسان خالد محمود)، تربیت اولاد کا نبوی انداز اور اس کے زرین اصول، ص 109، لاہور، دارالقلم 2009۔] 


تربیت اولاد کے بارے میں اسلامی تعلیمات
1۔  نیکی کی راہ اپنانا 
نیک اولاد کے حصول کے لئے اسلام خود والدین کو نیکی کی راہ پر چلنے کا درس دیتا ہے۔ حلال کھانے، حلال کمانے اور حلال کھلانے کا حکم دیتا ہے۔ جب انسان خود نیکی کی راہ پر چلتا ہے تو نیکی کرنا اس کی عادت بن جاتی ہے۔ پھر جب اس کے ہاں اولاد ہوتی ہے تو والدین کے اعمال کا اثر اولاد پر بھی پڑتا ہے۔ اولاد والدین کی صحبت سے اثر لے کر نیکی یا بدی کی راہ چنتا ہے۔ اس لئے نیک اولاد کے حصول کے لیے سب سے پہلی تعلیم نیکی پر عمل کرنے کی دی گئی ہے، تاکہ جب بچہ پیدا ہو تو اس کو گھر کے ماحول میں ہی نیکی کرنے کا درس ملتا رہے اور اچھائی کی راہ پر چلنا اس کے لیے آسان ہو جائے۔
2۔  نیک اولاد کے حصول کے لیے دعا مانگنا
اسلامی تعلیمات کے مطابق شادی کرنے کے بعد صالح اولاد کے حاصل کرنے کے لئے اللہ رب العزت سے دعا مانگنی چاہیے۔[endnoteRef:2] نیک اولاد کے حصول کے لئے دعا مانگنا انبیاء علیہم السلام اور اکابرین امت کی سنت ہے۔ اللہ رب العزت نے حضرت ابراہیم علیہ السلام کی دعا کو قرآن مجید میں بیان فرمایا۔ حضرت ابراہیم علیہ السلام نے دعا مانگی: [2:   الحمد، محمد بن ابراہیم، (مترجم نصراللہ شاہد)،اولاد کی تربیت کیسے کریں؟، ص 63، لاہور، مکتبہ اسلامیہ 2012۔] 

 "رَبِّ ھَبۡ  لِیۡ  مِنَ  الصّٰلِحِیۡنَ۔"[endnoteRef:3] [3:   القرآن 37 : 100۔] 

پھر ایک اور جگہ حضرت زکریا علیہ السلام کی دعا کو بیان فرمایا۔ جب حضرت زکریا علیہ السلام نے حضرت مریم علیہا السلام کے پاس بے موسمی پھل دیکھے تو وہیں پر ہی اپنے رب کو پکار اٹھے: 
"ھُنَالِکَ دَعَا زَکَرِیَّا رَبَّہٗ ۚ قَالَ رَبِّ ھَبۡ لِیۡ مِنۡ لَّدُنۡکَ ذُرِّیَّۃً طَیِّبَۃً ۚ اِنَّکَ سَمِیۡعُ  الدُّعَآءِ"۔[endnoteRef:4] [4:   القرآن 3 : 37۔] 

اللہ رب العزت نے انبیاء کرام علیہم السلام کی نیک اولاد کے حصول کے لیے دعا مانگنے کی سنت کا بھی بتایا تو اپنے نیک بندوں کو صالح اولاد کے حصول کے لیے دعا مانگنے کی ترغیب یوں فرمائی: 
"رَبَّنَا ھَبۡ لَنَا مِنۡ اَزۡوَاجِنَا وَ ذُرِّیّٰتِنَا قُرَّۃَ اَعۡیُنٍ۔"[endnoteRef:5] [5:  القرآن 25 : 74۔] 

مذکورہ آیت میں آنکھوں کی ٹھنڈک بننے والی اولاد کے حصول کی دعا سکھلا کر یہ ثابت کر دیا کہ نیک اور اچھے اعمال والی اولاد والدین کے آنکھوں کی ٹھنڈک ہوتی ہے۔ باقی جب اولاد نیک و صالح نہ ہو تو آنکھوں کی ٹھنڈک کی جگہ وبال جان اور مصیبت بن جاتی ہے۔ اس لئے اللہ تعالی نے انسان کو نیک اولاد کے حصول کے لیے دعا مانگنے کی ترغیب دی ہے۔
رسول اکرم ﷺ جو مسلم امت کے مربی و معلم ہیں نے بھی بیوی کے پاس آنے کے وقت نیک اولاد کے حصول کے لیے دعا مانگنے کا حکم فرمایا ہے۔ رسول اکرم ﷺ نے بیوی سے ہمبستری سے پہلے دعا کی تربیت دی۔ فرمایا جب کوئی آدمی اپنی بیوی سے ہمبستری کرے تو پہلے یہ دعا پڑھے:  
"بِاسْمِ اللَّهِ اللَّهُمَّ جَنِّبْنَا الشَّيْطَانَ ، وَجَنِّبْ الشَّيْطَانَ مَا رَزَقْتَنَا۔" [endnoteRef:6] [6:   بخاری، ابو عبداللہ محمد بن اسماعیل بن ابراہیم بن مغیرہ ، صحیح بخاری، باب : جب مرد اپنی بیوی کے پاس آئے تو کیا دعا پڑھنی چاہیئے، حدیث نمبر 6388۔] 

اس طرح احادیث میں بچہ پیدا ہونے کے بعد بچے کی پیدائش کی مبارکباد دینا پسندیدہ عمل بتایا گیا ہے۔ پھر اس موقع پر بھی دعا سکھلائی گئی ہے: 
"بَارَكَ اللَّهُ لَكَ فِي الـمَوْهُوبِ لَكَ، وَشَكَرْتَ الوَاهِبَ، وبَلَغَ أشُدَّهُ، وَرُزِقْتَ بِرَّهُ"۔ 
ترجمہ: "اللہ تعالیٰ تمہارے لئے اس بچے میں برکت کرے جو تم کو عطا کیا گیا ہے اور تم عطا کرنے والے کا شکر کرتے رہو اور وہ اپنی پوری قوت (جوانی) کو پہنچے اور تمہیں اس کا حسن سلوک عطا کیا جائے"۔
احادیث اور صحابہ کرام ؓ سے بچے کی پیدائش پر دعا کے مخصوص الفاظ منقول نہیں ہیں۔ البتہ دنیاوی چیزوں پر اکتفا کرنے کی بجائے الله رب العزت کی طرف سے عطا کردہ نعمت کے حصول پر اپنے خالق و مالک کا شکریہ ادا کرنا اور جس کو نعمت حاصل ہوئی ہو کو اچھے الفاظ سے دعا دینا مستحسن عمل ہے۔
3۔ بچہ کی پیدائش کے بعد اس کے کان میں اذان اور اقامت کہنے کا حکم
جب بچہ پیدا ہوتا ہے تو غسل کے بعد اس بچے کے کان میں اذان کہنا مسنون عمل ہے۔ تاکہ بچے کے کان میں جو سب سے پہلی آواز پڑے وہ اللہ رب العزت کی بڑائی کی ہو۔ نومولود کے کان میں اقامت کہنے میں علماء کا اختلاف ہے، مگر امت کا متواتر عمل اس عمل کو قابل حجت بنا دیتا ہے۔
۴۔ نومولود کو گھٹی دینا/ تحنیک کرنا
نومولود کو ماں کے دودھ سے بھی پہلے کسی باعمل بزرگ سے گھٹی دلوانا بھی مسنون عمل ہے۔ تاکہ نومولود کے منہ میں جو پہلی چیز جائے وہ بابرکت ہو۔ حضرت ابو موسی اشعری ؓ کے ہاں جب بیٹا پیدا ہوا تو وہ اس کو لے کر رسول اکرم ﷺ کے دربار میں حاضر ہوئے۔ رسول اکرم ﷺ نے اس کا نام ابراہیم رکھا اور اس بچے کو کھجور کی گھٹی دی۔
"عَنْ ثَابِتٍ الْبُنَانِيِّ عَنْ أَنَسِ بْنِ مَالِكٍ قَالَ ذَهَبْتُ بِعْبْدِ اللَّهِ بْنِ أَبِي طَلْحَةَ الْأَنْصَارِيِّ إِلَى رَسُولِ اللَّهِ ﷺحِينَ وُلِدَ وَرَسُولُ اللَّهِ ﷺ فِي عَبَاءَةٍ يَهْنَأُ بَعِيرًا لَهُ فَقَالَ هَلْ مَعَكَ تَمْرٌ فَقُلْتُ نَعَمْ فَنَاوَلْتُهُ تَمَرَاتٍ فَأَلْقَاهُنَّ فِي فِيهِ فَلَاكَهُنَّ ثُمَّ فَغَرَ فَا الصَّبِيِّ فَمَجَّهُ فِي فِيهِ فَجَعَلَ الصَّبِيُّ يَتَلَمَّظُهُ فَقَالَ رَسُولُ اللَّهِ ﷺ حُبُّ الْأَنْصَارِ التَّمْرَ وَسَمَّاهُ عَبْدَ اللَّهِ"۔[endnoteRef:7] [7:   مسلم، ابو الحسین بن الحجاج بن مسلم بن ورد قشیری نیشاپوری، صحیح مسلم، جلد 5، باب : نومولود کو ولادت کے وقت گھٹی دلوانا اور گھٹی دلوانے کے لئے کسی نیک انسان کے پاس اٹھا کر لے جانا مستحب ہے، پیدائش کے وقت اس کا نام رکھنا جائز ہے، اس کا نام عبداللہ، ابراہیم یا جملہ انبیاء کرام علیہم السلام کے ناموں میں سے کسی کے نام پر رکھنا مستحب ہے، حدیث نمبر 5612۔] 

مذکورہ احادیث سے تحنیک کا مسنون ہونا ثابت ہوتا ہے۔ یہ بھی ثابت ہوتا ہے کہ کسی نیک بزرگ سے گھٹی دلوانی چاہیے جو باعمل، متقی، پرہیزگار اور بلند اخلاق والا ہو۔ اس کے جواز کے لئے امام مسلمرح نے پورا باب باندھا ہے۔ پھر اس بزرگ سے اس بچے کے لیے دعا بھی کروانی چاہیے۔[endnoteRef:8] [8:  اعظمی، اسعد، بچوں کی تربیت سے متعلق چالیس احادیث، اشاعت اول، ص 20، یو پی (اتر پردیش)، مکتبہ الفہیم مئوناتھ بھنجن 2012۔] 




5۔ عقیقہ کرنا
عقیقہ سے مراد بچے کی نعمت حاصل ہونے پر شکرانہ ادا کرنا۔ اللہ رب العزت کی طرف سے حاصل ہونے والی اس نعمت کے شکرانے کا طریقہ جو سنت سے ثابت ہوتا ہے وہ بکری یا دنبہ (چاہے نرم یا مادہ) بچے کی پیدائش کے ساتویں دن  قربان کرنا۔[endnoteRef:9]  نعمت کے شکرانے کا حکم اللہ رب العزت نے اپنے کلام میں یوں فرمایا ہے: [9:   ابو داؤد، سلیمان بن اشعث بن اسحاق بن بشیر بن شداد ازدی سجستانی، سنن ابی داؤد، جلد سوم، باب عقیقہ کا بیان، حدیث نمبر2835۔] 

 "وَّ اشۡکُرُوۡا نِعۡمَتَ اللّٰہِ  اِنۡ  کُنۡتُمۡ  اِیَّاہُ تَعۡبُدُوۡنَ"۔[endnoteRef:10] [10:   القرآن 16 : 114۔] 

رسول اللہ ﷺنے فرمایا:
"الْغُلَامُ مُرْتَهَنٌ بِعَقِيقَتِهِ،‏‏‏‏ يُذْبَحُ عَنْهُ يَوْمَ السَّابِعِ،‏‏‏‏ وَيُسَمَّى وَيُحْلَقُ رَأْسُهُ۔"[endnoteRef:11] [11:     1۔ ترمذی، ابو عیسیٰ محمد بن عیسیٰ بن سورہ بن موسیٰ بن ضحاک سلمی، سنن ترمذی، جلد دوم،  باب : عقیقہ سے متعلق ایک اور باب، حدیث نمبر 1522۔
          2۔  ابن ماجہ، ابو عبداللہ محمد بن یزید قزوینی،  سنن ابن ماجہ، جلد چہارم، باب : عقيقہ کا بيان، حدیث نمبر 3165۔] 

" أَنّ النَّبِيَّ ﷺ   أَمَرَ بِتَسْمِيَةِ الْمَوْلُودِ يَوْمَ سَابِعِهِ وَوَضْعِ الْأَذَى عَنْهُ وَالْعَقِّ۔"[endnoteRef:12] [12:   ترمذی، سنن ترمذی، جلد دوم، باب : نومولود جا جلد نام رکھنے کا بیان، حدیث نمبر 2832۔] 

"عَن بُريدةَ قَالَ: كُنَّا فِي الْجَاهِلَيَّةِ إِذَا وُلِدَ لِأَحَدِنَا غلامٌ ذَبَحَ شاةٌ ولطَّخَ رأسَه بدمه فَلَمَّا جَاءَ الْإِسْلَامُ كُنَّا نَذْبَحُ الشَّاةَ يَوْمَ السَّابِعِ وَنَحْلِقُ رَأْسَهُ وَنُلَطِّخُهُ بِزَعْفَرَانٍ"۔[endnoteRef:13] [13:   خطیب تبریزی، محمد بن عبداللہ، مشکاۃ المصابیح، جلد دوم، عقیقہ کا بیان، حدیث نمبر 4158] 

عقیقہ کی حیثیت میں علمائے کرام میں اختلاف پایا جاتا ہے۔ بعض کے نزدیک عقیقہ فرض ہے، بعض کے نزدیک واجب ہے اور بعض کے نزدیک سنت ہے۔ جمہور علمائے کرام کے ہاں عقیقہ کرنا سنت مؤکدہ ہے۔حضرت عباس رضی اللہ تعالی عنہ سے مروی ہے کہ رسول اکرم ﷺ نے حضرت حسنؓ اور حضرت حسین ؓ  کی طرف سے دو دو  دنبے ذبح کیے۔[endnoteRef:14] [14:  خطیب تبریزی، مشکاۃ المصابیح، جلد دوم، باب: عقیقہ کا بیان، حدیث نمبر 4155۔] 

اس طرح دوسری احادیث سے یہ ثابت ہوتا ہے کہ لڑکے کے عقیقہ میں دو بکریاں یا دو دنبے اور لڑکی کا ایک بکری یا ایک دنبہ ذبح کیا جائے۔ عقیقہ کا مسنون وقت بچے کی پیدائش کے ساتویں دن کرنا ہے۔ اگر ساتویں دن طاقت نہ ہو تو زندگی میں جب بھی وسعت ہو تو کر دینا چاہیے۔ عقیقہ کرنا والدین پر ہے۔ 
6۔ نومولود کا  سر منڈانا 
نومولود کی پیدائش کو سات دن ہو جائیں تو اس کا سر مونڈ دیا جائے، تاکہ اس پر سے پیدائشی آلائش صاف ہو جائے۔ رسول اللہ  ﷺ نے فرمایا:
 "عَنْ سَمُرَةَ، ‏‏‏‏‏‏عَنِ النَّبِيِّ ﷺ قَالَ:‏‏‏‏  كُلُّ غُلَامٍ مُرْتَهَنٌ بِعَقِيقَتِهِ، ‏‏‏‏‏‏تُذْبَحُ عَنْهُ يَوْمَ السَّابِعِ، ‏‏‏‏‏‏وَيُحْلَقُ رَأْسُهُ وَيُسَمَّى۔"[endnoteRef:15] [15:   ابن ماجہ،سنن ابن ماجہ، جلد چہارم، باب : عقیقہ کا بیان، حدیث نمبر 3165۔] 

جب نومولود کا سر منڈا جائے تو اس کے بالوں کے وزن کے برابر چاندی صدقہ کرنا بھی سنت ہے۔ اس کا ثبوت بھی رسول اللہﷺ کی حدیث میں موجود ہے۔[endnoteRef:16]بال منڈوانے کے بعد بچے کے سر پر خوشبو لگانا بھی سنت ہے. [16:  احمد بن حنبل، ابو عبداللہ بن محمد، مسند احمد، جلد 5، باب : عقیقہ کا وقت، بچے کا نام رکھنا، اس کا سر مونڈنا اور اس کے بالوں کے وزن کے برابر چاندی کا صدقہ کرنا، حدیث نمبر 4735۔] 

7۔ نام رکھنا 
بچے کا اچھا سا نام رکھنا والدین کے ذمہ ہے۔ اچھے نام کا اپنا اثر ہوتا ہے۔والدین کو چاہیئے کہ اپنی اولاد کے نام انبیاء کرام علیہم السلام، صحابہ کرام رضوان اللہ علیہم اجمعین، اکابرین، سلف صالحین اور کسی علمی شخصیت کے ناموں پر نام رکھ لیں۔  جو بھی پسند ہو مگر نام بابرکت اور اچھی معنی والا ہو۔[endnoteRef:17]  بچے کا نام اس کی پیدائش سے پہلے اور پیدا ہونے کے بعد کسی بھی وقت رکھنا جائز ہے۔ جیسے مذکورہ حضرت حضرت ابو انس کی حدیث میں حضرت ابو طلحہ کے بچے کی تحنیک بھی رسول اللہ ﷺ نے پہلے دن فرما دی تو نام بھی رکھ دیا۔ اس سے ثابت ہوتا ہے کہ نومولود کی پیدائش کے پہلے دن بھی نام رکھنا جائز ہے اور ساتویں دن بھی نام رکھنا جائز اور مسنون ہے۔ جیسے حضرت سمرۃ کی روایت سے ثابت ہوتا ہے۔ [17:   رضیہ مدنی، تربیت اولاد، ص 42، لاہور، اشاعت انسٹیٹیوٹ 2021۔] 

8۔ ختنہ کروانا
مسلمانوں میں ختنہ کروانا سنت عمل ہے[endnoteRef:18]  اور صحت کی علامت بھی ہے۔ رسول اکرم ﷺنے فرمایا:  [18:   1۔ بخاری،صحیح بخاری، باب : مونچھوں کا کتروانا، حدیث نمبر 5889۔
         2۔ ترمذی، سنن ترمذی ، جلد دوم، باب : ناخن کاٹنے کا بیان، حدیث نمبر 2756۔
          3۔ ابو داؤد، سنن ابی داؤد، جلد چہارم، باب : مونچھیں کتروانے کا بیان، حدیث نمبر 4198۔] 

"الْفِطْرَةُ خَمْسٌ : الْخِتَانُ ، وَالِاسْتِحْدَادُ ، وَنَتْفُ الْإِبْطِ ، وَقَصُّ الشَّارِبِ ، وَتَقْلِيمُ الْأَظْفَار۔"[endnoteRef:19] [19:   بخاری،صحیح بخاری، باب : بوڑھا ہونے پر ختنہ کرنا اور بغل کے بال نوچنا، حدیث نمبر 6297۔] 

والدین پر لازم ہے کہ وہ اس سنت کو ادا کرنے میں جتنی جلدی ممکن ہو سکے کریں۔ ساتویں دن بچے کا ختنہ کروانا سنت سے بھی ثابت ہے۔ حسنین کریمین ؓ  کا ساتویں دن ختنہ کروایا گیا۔ ختنہ کروانا رسول اکرم ﷺکے ساتھ سابق انبیاء کرام علیہم السلام کی سنت بھی ہے۔ [endnoteRef:20] [20:  بخاری،صحیح بخاری، باب : سورت النساء میں اللہ تعالیٰ کا یہ فرمان کہ، حدیث نمبر 3356۔] 

9۔ دودھ پلانا
ماں اپنے بچے کو دودھ پلائے۔ بچے کی پیدائش سے لے کر متعین مدت تک۔ ارشاد ربانی ہے: 
"وَالۡوَالِدٰتُ یُرۡضِعۡنَ اَوۡلَادَھُنَّ حَوۡلَیۡنِ کَامِلَیۡنِ لِمَنۡ اَرَادَ اَنۡ یُّتِمَّ الرَّضَاعَۃَ ؕ وَ عَلَی الۡمَوۡلُوۡدِ لَہٗ رِزۡقُہُنَّ وَ کِسۡوَتُہُنَّ بِالۡمَعۡرُوۡفِ ؕ لَا تُکَلَّفُ نَفۡسٌ اِلَّا وُسۡعَہَا ۚ لَا تُضَآرَّ وَالِدَۃٌۢ بِوَلَدِھَا وَ لَا مَوۡلُوۡدٌ لَّہٗ بِوَلَدِہٖ ٭ وَ عَلَی الۡوَارِثِ مِثۡلُ ذٰلِکَ ۚ فَاِنۡ اَرَادَا فِصَالًا عَنۡ تَرَاضٍ مِّنۡہُمَا وَ تَشَاوُرٍ فَلَا جُنَاحَ عَلَیۡہِمَا ؕ۔"[endnoteRef:21] [21:   القرآن2 : 233۔] 

ترجمہ: "مائیں اپنی اولاد کو دو سال کامل دودھ پلائیں جن کا ارادہ دودھ پلانے کی مدت بالکل پوری کرنے کا ہو  اور جن کے بچے ہیں ان کے ذمہ ان کا روٹی کپڑا ہے جو مطابق دستور کے ہو  ہر شخص اتنی ہی تکلیف دیا جاتا ہے جتنی اس کی طاقت ہو ماں کو اس کے بچے کی وجہ سے یا باپ کو اس کی اولاد کی وجہ سے کوئی ضرر نہ پہنچایا جائے  وارث پر بھی اسی جیسی ذمہ داری ہے ،  پھر اگر دونوں  ( یعنی ماں باپ )  اپنی رضامندی اور باہمی مشورے سے دودھ چُھڑانا چاہیں تو دونوں پر کچھ گناہ نہیں"۔
اس آیت سے دودھ پلانے کی زیادہ سے زیادہ مدت دو سال ثابت ہوتی ہے مگر زوجین کے باہمی مشورہ سے اس سے قبل بھی دودھ چھڑایا جاسکتا ہے۔ماں کے علاوہ دوسری عورت کا دودھ بچے کو پلانا جائز ہے مگر بہتر ہے کہ ماں ہی اپنا دودھ پلائے۔ بلا کسی عذر کے ڈبے کا دودھ یا گائے بھینس وغیرہ کا دودھ نہ پلائے۔اس کے بارے میں اکبر الہ آبادی نے کیا خوب کہا ہے۔
"طفل میں بو آئے کیا ماں باپ کے اطوار کی 
دودھ تو ڈبے کا ہے تعلیم ہے سرکار کی"[endnoteRef:22]
 [22:   مومن جان عالم، ترسیل سخن، ص 120، تھانہ مہاراشٹر، کونکن مسلم ایجوکیشن سوسائٹی 2013۔] 


10۔ اچھے آداب سکھانا
بچہ جب بولنا شروع کرے تو اس کو اچھے اچھے الفاظ سکھائے جائیں۔ اچھے اخلاق سکھائے جائیں۔ اس کو اچھائی کی ترغیب دی جائے، اس کے ہر اچھے کام کو سراہا جائے تاکہ اس میں حوصلہ پیدا ہو اور وہ اچھائی کی طرف راغب ہو۔ اس کو چھوٹی چھوٹی دعائیں سکھائیں جائیں، اس کو قرآن مجید کی تعلیم سے آراستہ کیا جائے، اس میں خیر کی عادت ڈالنی چاہیے، اس کو صدقہ خیرات کرنے کا عادی بنانے کی کوشش کی جائے، دوسروں کی مدد کرنے کی ترغیب دینی چاہیے۔
11۔ نماز کا حکم 
جب بچہ سات سال کا ہو جائے تو اس کو نماز کا حکم دینا چاہیے۔ رسول اللہ ﷺکا فرمان ہے: 
"مُرُوا أَوْلَادَكُمْ بِالصَّلَاةِ وَهُمْ أَبْنَاءُ سَبْعِ سِنِينَ، ‏‏‏‏‏‏وَاضْرِبُوهُمْ عَلَيْهَا وَهُمْ أَبْنَاءُ عَشْرٍ سِنِينَ، ‏‏‏‏‏‏وَفَرِّقُوا بَيْنَهُمْ فِي الْمَضَاجِعِ۔"[endnoteRef:23] [23: ۔ ابو داؤد، سنن ابی داؤد، جلد اول، باب : بچے کو نماز پڑھنے کا حکم کب دیا جائے؟، حدیث نمبر 495۔] 

بچے کو سمجھا بجھا کر نماز کی عادت ڈالنا چاہیے،[endnoteRef:24]  مگر جب بچہ دس سال کا ہو جائے تو اس پر نماز کی پابندی کرنے کے لئے سختی کی جائے۔ اس بارے میں رسول اللہ ﷺنے فرمایا: "جب بچے کی عمر سات سال ہو جائے تو اس کو نماز کا حکم دیا جائے اور جب دس سال ہو جائے تو (نماز چھوڑنے پر) اس کی پٹائی بھی کی جائے۔"[endnoteRef:25] [24: ۔زینو، محمد جمیل، تربیت اولاد کے اسلامی اصول،( مترجم حافظ خالد حیات محمود)، اشاعت دوم، ص 43، گوجرانوالہ، جامعہ تعلیم القرآن و الحدیث للبنات گلشن آباد 1993۔]  [25:   احمد بن حنبل،مسند احمد، جلد اول، باب : بچوں کو نماز کا حکم دینے کا بیان اور ان لوگوں کی تفصیل کہ جن سے قلم اٹھا لیا گیا ہے، حدیث نمبر 1094۔] 

مذکورہ حدیث میں بچے کو نماز کا عادی بنانے کا طریقہ بتایا گیا ہے۔ جب بچہ سات سال کا ہو جائے تو باپ اس کو اپنے ساتھ مسجد میں لے جائے، لڑکی کو گھر میں نماز پڑھنے کی تلقین کی جائے۔ ان کو پیار و محبت سے ترغیب دی جائے۔ جب وہ دس سال کے ہو جائیں تو نماز کے معاملے میں سختی کی جائے۔ اگر نماز میں سستی کریں یا چھوڑیں تو ان کی پٹائی کریں۔ تاکہ بالغ ہو جانے تک ان میں نماز کی عادت پختہ ہو جائے۔ والدین کو چاہیئے کہ اپنی اولاد کے فرصت والے وقت میں اس کو کسی اچھے اور مفید کام میں مشغول رکھے۔[endnoteRef:26] [26:   القطان، احمد، فرائض والدین، (مترجم پروفیسر محمد یوسف ضیاء)، اشاعت اول، ص 90، لاہور، نور اسلام اکیڈمی 2001۔] 

12۔ بچوں کے بستر الگ کرنا
بچوں کی تربیت کے لیے والدین کو چاہیے کہ بچوں میں احتیاط اور اچھی عادت کا اہتمام بچپن ہی سے شروع کریں۔ والدین کو چاہیئے کہ وہ اپنی اولاد کو حسن اخلاق کے بنیادی اور اعلیٰ اوصاف ابتدا ہی سے ذہن میں راسخ کریں۔[endnoteRef:27]دس سال کی عمر بلوغت کی طرف قدم بڑھانا ہے۔ اگر بچوں میں عادت پختہ ہوگئی تو بالغ ہو جانے کے بعد ان کو عمل کرنے میں کوئی مشکل نہ ہوگی اور عمل کی عادت تسلسل کے ساتھ بالغ ہو جانے پر بھی جاری رہے گی۔ اس لئے رسول اکرم ﷺکے حکم پر عمل کرنے سے بچوں کی تربیت اچھے طریقے سے ہوگی۔دس سال کی عمر میں بچوں کے بستر الگ کرنے کا حکم  معلم اسلام کی طرف سے دینے میں کافی حکمتیں پوشیدہ ہیں۔ بچہ جب دس سال کا ہو جاتا ہے تو اس کے اندر جنسی شعور بیدار ہونے لگتا ہے۔ اس لئے اس کی بہتر تربیت کے لئے ان بستر ہی الگ کرنے چاہییں۔ دس سال کی عمر کے بچے نہ تو والدین کے ساتھ سوئیں اور نہ ہی اپنے دوسرے بہن بھائیوں کے ساتھ۔ اس حدیث پر عمل کرنے سے بچے کی اچھی تربیت کے لیے یہ قدم اہمیت کا حامل ہے۔ اگر بستر الگ کرنا ممکن نہ ہو تو لڑکے ایک کمرے میں اور لڑکیاں دوسرے الگ کمرے میں  سو سکتی ہیں، مگر ہر ایک کی رضائی یا اوپر والی چادر الگ الگ ہونی چاہیئے۔ [27:   ام کلثوم، ڈاکٹر، بچے کی تربیت، اشاعت چہارم، ص 174، اسلام آباد، دعوت اکیڈمی، بین الاقوامی اسلامی یونیورسٹی 2006۔] 

13۔ اچھی تعلیم 
تعلیم انسان کے اندر شعور پیدا کرتی ہے۔ اچھی زندگی گزارنے کے لئے  علم مشعلِ راہ کی حیثیت رکھتا ہے۔ تعلیم ہی کے ذریعہ انسان اپنے خالق کی صحیح معرفت حاصل کرتا ہے۔ اپنے مالک کی چاہت کو جان کر اس کے مطابق زندگی گزارے کی کوشش کرتا ہے۔ دنیا کے معاشروں میں تعلیم کو انسان کا حق سمجھا جاتا ہے مگر اسلام میں تعلیم کا حصول فرض قرار دیا گیا ہے۔ حق اور فرض میں یہ فرق ہے کہ انسان کبھی اپنے حق سے دستبردار ہو سکتا ہے مگر فرض سے روگردانی کی اجازت ہرگز نہیں ہے۔ انسان  کی زندگی کو صحیح راہ پر گزارنے اور شعور حاصل کرنے کے لئے تعلیم کے حصول کو اسلام نے فرض قرار دیا ہے۔ حضور اکرم ﷺنے فرمایا:
 "طَلَبُ الْعِلْمِ فَرِيضَةٌ عَلَى كُلِّ مُسْلِمٍ۔"[endnoteRef:28] [28:   ابن ماجہ،سنن ابنِ ماجہ، جلد اول، باب : علماء کے فضائل و مناقب اور علم کی ترغیب و تشویق، حدیث نمبر 224۔] 

اسلام نے والدین پر یہ لازم کیا ہے کہ اپنے بچوں کو اچھی تعلیم دلوائیں۔ اچھے اخلاق و عادات کے ساتھ اچھی تعلیم دلوانا بھی تربیت اولاد میں اہمیت کی حامل ہے۔ انسان کی زندگی میں اچھی تعلیم کتنی اہم ہے اس سے ہر انسان اچھی طرح سے واقف ہے۔ تعلیم کی اہمیت بتاتے ہوئے رسول اکرم ﷺنے ارشاد فرمایا: ‏‏‏‏‏‏
"وَإِنَّمَا بُعِثْتُ مُعَلِّمًا۔" [endnoteRef:29] [29:   ایضًا، حدیث نمبر 229۔] 

اللہ رب العزت نے اپنے کلام میں تعلیم کے حصول کے بارے میں ترغیب دیتے ہوئے فرمایا:  
"وَ  قُلۡ  رَّبِّ  زِدۡنِیۡ  عِلۡمًا۔"[endnoteRef:30] [30:  القرآن 20 : 114۔] 

ترجمہ: "اور کہو اے میرے رب! میرے علم میں اضافہ فرما۔"
 علم اور تعلیم کے حصول کی فضیلت، اہمیت اور ترغیب کے بارے میں قرآن مجید میں کئی آیات اور رسول اللہ ﷺکی کئی احادیث مذکور ہیں۔ اصل میں علم تو دین کا ہی علم ہے جس کی بدولت انسان اور حیوان میں فرق ہوتا ہے۔ انسان میں شعور بیدار ہوتا ہے۔ اسی علم کی بدولت انسان  کھانے، پینے، پہننے، سونے، جاگنے، رہنے سفر کرنے قضائے حاجت کو پورا کرنے دوسروں سے معاملات کرنے، کمانے، معاشرے میں دوسروں سے میل جول رکھنے کے آداب کو سیکھتا اور اپنے اور دوسروں کے حقوق کو جان لیتا ہے۔ تعلیم ہی کی بدولت انسان معاشرے کا اچھا فرد بنتا ہے اور اپنے سماج اور ملک کا کارگر باشندہ بنتا ہے۔ دنیاوی علوم و فنون کو صحیح سمجھ کر مالک کی رضا حاصل کرنے کے لیے ان فنون کا صحیح سمت میں استعمال کرنا بھی دینی تعلیم ہی کی بدولت ممکن ہے۔مطلب کے نیک اولاد کی خواہش رکھنے والے والدین پر لازم ہے کہ وہ پہلے خود شریعت کے عامل ہوں۔ اسلامی احکامات کے پابند ہوں۔ اپنی اولاد کے حقوق جو اسلام نے ان پر لازم کئے ہیں کو ادا کریں اور اسلامی تعلیمات پر عمل کرتے ہوئے بچوں کی شروع سے ہی تربیت کرنا لازمی امر ہے۔ پھر جب ان کو تعلیم دلوانے کے لئے کسی مکتب میں داخل کروایا جائے تو اس مکتب کا ماحول، تعلیم، نصاب اور تربیت کو دیکھا جائے۔ اپنی اولاد سے بے فکر ہونا نہیں چاہیئے۔
رسول اکرم ﷺنے فرمایا:
"أَلَا كُلُّكُمْ رَاعٍ وَكُلُّكُمْ مَسْئُولٌ عَنْ رَعِيَّتِهِ، ‏‏‏‏‏‏فَالأَمِيرُ الَّذِي عَلَى النَّاسِ رَاعٍ عَلَيْهِمْ وَهُوَ مَسْئُولٌ عَنْهُمْ، ‏‏‏‏‏‏وَالرَّجُلُ رَاعٍ عَلَى أَهْلِ بَيْتِهِ وَهُوَ مَسْئُولٌ عَنْهُمْ، ‏‏‏‏‏‏وَالْمَرْأَةُ رَاعِيَةٌ عَلَى بَيْتِ بَعْلِهَا وَوَلَدِهِ وَهِيَ مَسْئُولَةٌ عَنْهُمْ، ‏‏‏‏‏‏وَالْعَبْدُ رَاعٍ عَلَى مَالِ سَيِّدِهِ وَهُوَ مَسْئُولٌ عَنْهُ فَكُلُّكُمْ رَاعٍ وَكُلُّكُمْ مَسْئُولٌ عَنْ رَعِيَّتِهِ۔"[endnoteRef:31] [31:    ابو داؤد، سنن ابی داؤد، جلد سوم، باب : امام (حکمران) پر رعایا کے کون سے حقوق لازم ہیں؟، حدیث نمبر 2928۔] 

اس حدیث کی رو سے والدین اپنی اولاد کے بارے میں مسؤل بنتے ہیں۔ ان سے اپنی اولاد کے بارے میں سوال ہوگا۔
14۔ والدین کی تربیت کا اثر
" رسول اللہ ﷺ نے فرمایا : والدین اپنی اولاد کو جو بہترین عطیہ دیتا ہے وہ ان کی اچھی تربیت ہے۔"[endnoteRef:32] [32:   خطیب تبریزی، مشکاۃ المصابیح، جلد سوم، باب : مخلوق پر شفقت و رحمت کا بیان، حدیث نمبر 4977۔] 

ہر انسان کی زندگی میں والدین کی طرف سے حاصل کردہ تربیت کا اہم کردار ہوتا ہے۔ اولاد کو جیسی تربیت دی جائے گی اولاد ویسی ہی بنے گی۔ رسول اکرم ﷺنے فرمایا: "ہر بچہ کی پیدائش فطرت پر ہوتی ہے پھر اس کے ماں باپ اسے یہودی یا نصرانی یا مجوسی بنا دیتے ہیں۔"[endnoteRef:33] [33:   بخاری، صحیح بخاری، باب : مشرکین کی نابالغ اولاد کا بیان، حدیث نمبر 1385۔] 

اس حدیث سے یہ پتہ چلتا ہے کہ انسان کا بچہ پیدا ہوتے وقت ہی سے سلیم فطرت والا ہوتا ہے۔ پھر وہ اپنے والدین کی تربیت کے مطابق ہی یہودی، عیسائی یا مجوسی بنتا ہے۔
تربیت اولاد میں والدین کی ذمہ داری
اللہ رب العزت نے والدین کو تربیت اولاد کا حکم فرمایا ہے۔ اولاد کو اسلامی تعلیمات کے مطابق پرورش دے کر معاشرے کے اچھے  افراد بنانے کا حکم دیا ہے۔ والدین کو اس بات کا بھی پابند بنایا ہے کہ وہ اپنی اولاد کی تربیت کرکے ان کو اللہ رب العزت کا فرمانبردار بنائیں۔ ان کو جنت کے حصول کے لئے سعی کرنے والا بنائیں۔ ان کو جہنم کی آگ سے بچنے کی تربیت  دیں۔ چنانچہ ارشاد ربانی ہے: 
"یٰۤاَیُّہَا  الَّذِیۡنَ  اٰمَنُوۡا قُوۡۤا  اَنۡفُسَکُمۡ  وَ اَھۡلِیۡکُمۡ  نَارًا وَّ قُوۡدُھَا  النَّاسُ وَ الۡحِجَارَۃُ  عَلَیۡہَا مَلٰٓئِکَۃٌ  غِلَاظٌ شِدَادٌ لَّا یَعۡصُوۡنَ اللّٰہَ مَاۤ  اَمَرَھُمۡ وَ یَفۡعَلُوۡنَ مَا  یُؤۡمَرُوۡنَ"۔ [endnoteRef:34] [34:   القرآن 66 : 6۔] 

اس آیت کی روشنی میں والدین اپنی اولاد کے بارے میں اللہ رب العزت کے ہاں جواب دہ ہوں گے۔ پھر حدیث مبارک کی روشنی میں یہ بھی بتایا گیا ہے کہ والدین اپنی اولاد کی تربیت کے بارے میں جوابدہ ہیں۔ اولاد کا اچھی تربیت پانے کے بعد والدین کو دنیا میں بھی دلی سکون نصیب ہوتا ہے تو آخرت میں بھی سرخرو ہونے کی سعادت ان کو نصیب ہوگی۔ اچھی تربیت پانے والی نیک اولاد اپنے والدین کے لئے صدقہ جاریہ بنتی ہے۔[endnoteRef:35] [35:  نسائی، ابو عبدالرحمٰن احمد بن شعیب بن علی بن سنان بن بحر بن دینار، سنن نسائی، جلد دوم، میت کی طرف سے صدقہ کرنے کی فضیلت، حدیث نمبر 3681۔] 

تربیت اولاد میں اہمیت کی حامل چیزیں
تربیت اولاد میں جو چیزیں اہمیت کی حامل ہیں جن کو سکھانے کی والدین کو کوشش کرنی چاہیے اور جس تعلیمی اداروں میں اولاد پڑھ رہی ہوں کے اساتذہ کو بھی ان باتوں کا پابند بنایا جائے کہ وہ اپنے طلباء میں ان چیزوں کی تعلیم عام کرکے ان کی تربیت کریں، وہ چیزیں جو تربیت اولاد میں اہمیت رکھتی ہیں جن کی طرف والدین کو خاص توجہ دینی چاہئیں ہیں وہ یہ ہیں:
اللہ رب العزت کی توحید کا درس دینا:توحید ہی اسلامی تعلیمات کی اصل بنیاد ہے۔ توحید ہی کا راستہ نجات اور کامیابی کا راستہ ہے۔ والدین اور اساتذہ کو چاہیئے کہ وہ توحید کا بیج اپنی اولاد اور شاگردوں کے دلوں میں بونے کی کوشش کریں۔
شرک سے بچنے اور نفرت کرنے کی ترغیب دینا: اپنے اولاد کو شرک سے بچنے کی تعلیم دینے کے سلسلے میں اللہ رب العزت نے اپنے کلام میں یوں ارشاد فرمایا: 
"وَ اِذۡ قَالَ لُقۡمٰنُ لِابۡنِہٖ وَ ھُوَ یَعِظُہٗ یٰبُنَیَّ لَا تُشۡرِکۡ بِاللّٰہِ   ؕ ؔاِنَّ الشِّرۡکَ لَظُلۡمٌ  عَظِیۡمٌ۔"[endnoteRef:36] [36:  القرآن 31 : 13۔] 

نماز کی تلقین اور تربیت دینا  : نماز کی اہمیت اسلام میں مسلم ہے۔ آخرت میں سب سے پہلا سوال نماز ہی کے بارے میں کیا جائے گا۔ اس لئے اولاد کو نماز کا پابند بننے کی تعلیم دی جائے۔ ان میں نماز کی عادت ڈالی جائے۔
اپنے خالق پر توکل  : اپنی اولاد کو اللہ رب العزت پر توکل اور بھروسہ کرنا سکھایا جائے۔ ارشاد باری تعالیٰ ہے: 
"وَ قَالَ مُوۡسٰی یٰقَوۡمِ  اِنۡ  کُنۡتُمۡ اٰمَنۡتُمۡ بِاللّٰہِ فَعَلَیۡہِ تَوَکَّلُوۡۤا  اِنۡ کُنۡتُمۡ مُّسۡلِمِیۡنَ۔"[endnoteRef:37] [37:  القرآن  10 : 84۔] 

ترجمہ: "اور موسیٰ ( علیہ السلام )  نے فرمایا کہ اے میری قوم! اگر تم اللہ پر ایمان رکھتے ہو تو اسی پر توکل کرو اگر تم مسلمان ہو"۔
" رسول اللہ ﷺ  جب رات کو نماز کے لئے اٹھتے تو یہ دعا پڑھتے:
 اَللّٰہُمَّ لَکَ الْحَمْدُ أَنْتَ نُوْرُ السَّمٰوَاتِ وَالْأَرْضِ وَلَکَ الْحَمْدُ، أَنْتَ قَیَّامُ السَّمٰوَاتِ وَالْأَرْضِ وَلَکَ الْحَمْدُ، أَنْتَ رَبُّ السَّمٰوَاتِ وَالْأَرْضِ َومَنْ فِیْہِنَّ، أَنْتَ الْحَقُّ وَقَوْلُکَ الْحَقُّ وَ وَعْدُکَ الْحَقُّ وَلِقَاؤُکَ حَقٌّ وَالْجَنَّۃُ حَقٌّ وَالنَّارُ حَقٌّ وَالسَّاعَۃُ حَقٌ، اَللّٰہُمَّ لَکَ أَسْلَمْتُ وَبِکَ آمَنْتُ وَعَلَیْکَ تَوَکَّلْتُ وَإِلَیْکَأَنَبْتُ وَبِکَ خَاصَمْتُ وَإِلَیْکَ حَاکَمْتُ فَاغْفِرْلِیْ مَاقَدَّمْتُ وَمَا أَخَّرْتُ وَمَا أَسْرَرْتُ وَمَا أَعْلَنْتُ،أَنْتَ الَّذِیْ لَاإِلٰہَ إِلاَّ أَنْتَ"۔[endnoteRef:38]  [38:   احمد بن حنبل،مسند احمد ، جلد دوم، باب : رات کی نماز میں آپ صلی اللہ علیہ وسلم کے اذکار، قراءت اور دعائوں کا بیان، حدیث نمبر 2133۔] 

"رسول اللہ ﷺ نے فرمایا: اگر تم اللہ تعالیٰ پر اس طرح توکّل کرو، جیسے اس پر توکل کرنے کا حق ہے تو وہ تم اس طرح روزی دے گا، جیسے وہ پرندے کو روزی دیتا ہے، کیا تم دیکھتے نہیں ہو کہ پرندہ صبح کو خالی پیٹ ہوتا ہے اور شام کو سیرو سیراب۔"[endnoteRef:39] [39:   احمد بن حنبل،مسند احمد ، جلد 8، باب : توکل کی ترغیب دلانے کا بیان، حدیث نمبر 9253۔] 

دوست دشمن کی تمیز : اپنی اولاد کو ایمانیات سکھائی جائیں۔ اسلام کی محبت دل میں ڈالی جائے۔ اسلام کے دشمن جو مسلمانوں کے دشمن ہیں کی پہچان بتائی جائے۔ اپنے محسنین جن کی اتباع کا حکم اسلام نے دیا ہے، جیسے رسول اکرم ﷺ، صحابہ کرام ؓ، تابعین، تبع تابعین، سلف صالحین اور علمائے ربانیین کی اتباع کو لازم پکڑیں جس کی وجہ سے فلاح دارین حاصل ہوگی۔
کتاب اللہ کی عظمت  : اپنے اولاد کے دلوں میں کتاب اللہ کی عظمت بٹھانی چاہیئے اور سنت رسول کی اہمیت سے بھی واقف کرایا جاۓ۔ اس کو یہ تربیت دی جائے کہ دنیا و آخرت کی کامیابی کے لئے قرآن مجید اور سنت رسول کی روشنی میں زندگی کے ہر معاملے کو حل کیا جائے اور انہیں کی تعلیمات کے مطابق زندگی گزارنی چاہیئے۔
"الٓرٰ ۟ کِتٰبٌ اَنۡزَلۡنٰہُ  اِلَیۡکَ لِتُخۡرِجَ النَّاسَ مِنَ الظُّلُمٰتِ اِلَی النُّوۡرِ   ۬ ۙ بِاِذۡنِ رَبِّہِمۡ  اِلٰی صِرَاطِ الۡعَزِیۡزِ  الۡحَمِیۡدِ"۔[endnoteRef:40] [40:  القرآن 14 : 1 ۔] 

رسول اکرم ﷺکو دنیا جہانوں کے لیے رحمت بنا کر بھیجا گیا ہے[endnoteRef:41] تو انہیں کی تعلیمات کے تحت زندگی گزارنے میں ہی کامیابی حاصل ہوتی ہے۔ [41:  القرآن 21 : 107 ۔] 

غیر اسلامی نظریات سے بچنے کی ترغیب  : والدین پر یہ بھی لازم ہے کہ وہ اپنی اولاد کو غیر اسلامی عقائد اور گمراہ لوگ جیسے ملحدین اور لادین لوگوں سے بچنے کی ترغیب دیں۔ ان کو اسلام سے محبت کرنا سکھایا جائے۔ 
"وَ مَنۡ یَّبۡتَغِ غَیۡرَ الۡاِسۡلَامِ دِیۡنًا فَلَنۡ یُّقۡبَلَ مِنۡہُ ۚ وَ ھُوَ فِی الۡاٰخِرَۃِ مِنَ الۡخٰسِرِیۡنَ"۔ [endnoteRef:42] [42:  القرآن 3 : 85 ۔ ] 

اسلامی عقائد  : ہر مسلمان پر یہ لازم ہے کہ وہ خود بھی اسلامی عقائد کو سچے دل سے ماننے والا ہو اور اپنی اولاد کو بھی اسلامی تعلیمات دلائے۔ اس کے عقائد ٹھیک کرے، توحید باری تعالیٰ، رسالت، کلام اللہ، تقدیر، ملائکہ اور یوم الآخر وغیرہ جیسے اسلامی عقائد اپنی اولاد کے دلوں میں پختہ کرنے چاہیئیں۔
والدین کی فرمانبرداری  : ہر والدین پر لازم ہے کہ وہ اپنی اولاد کو والدین کی اطاعت کرنے والا بنائے۔ بڑوں کی عزت اور چھوٹوں سے شفقت کرنے والا بنائے۔[endnoteRef:43] [43:  القرآن 17 : 23، 24 ۔] 

محرمات سے بچنے کی ترغیب دینا  : والدین پر لازم ہے کہ اپنی اولاد کو محرمات سے بچائے۔ اسلام کی منع کردہ چیزوں سے بچنے کی تعلیم دے۔ والدین کو اپنے اولاد کی دوستی اور صحبت کو جانچنا جائے کیونکہ غلط صحبت کا اثر غلط ہی پڑتا ہے اور اچھی صحبت کا اثر اچھا ہی پڑتا ہے۔ اسلام نے جن چیزوں سے منع کیا ہے اپنی اولاد کو ان چیزوں سے بچنے کی تعلیم دے۔ ایسی چیزوں کے نقصانات کے بارے میں اولاد کو باخبر رکھا جائے اور بچنے کی ترغیب دی جائے۔ اپنی اولاد کو جھوٹ، فریب، حرام مال کھانے، گالی گلوچ کرنے اور بداخلاقی کے الفاظ استعمال کرنے جیسی مذموم خامیوں سے بھی روکا جائے۔
پردہ  : والدین کو چاہیئے کہ وہ اپنی بچیوں کو شروع ہی سے پردہ کرنے کی ترغیب دیں۔ ان کو پیار محبت سے اسلامی تعلیمات کے مطابق پردہ کی اہمیت دل میں بٹھا آنی چاہیے تاکہ بڑے ہونے کے بعد ان کو پردہ کرنے میں مشکل نہ ہو۔ ان کو تنگ اور باریک کپڑے پہننے سے بھی روکا جائے۔ ایسا فیشن جو عریانی کا باعث بنے یا غیرت کے خلاف ہو سے روکا جائے۔ ہر وقت سر ڈھانپے رکھنے کی ترغیب دی جائے۔ ان سب باتوں پر عمل کروایا جائے جن کا اسلام حکم کرتا ہے۔
اچھے اخلاق و عادات  : والدین کو چاہیے کہ اپنی اولاد کو اچھے اخلاق سکھائیں۔ ان میں اچھی عادات کا بیج بچپن ہی سے بو دیا جائے تاکہ بڑے ہونے پر ان کے اندر وہ عادات پختہ ہو جائیں اور وہ ان کی عادات بن جائیں۔ اچھے اخلاق و عادات میں یہ چیزیں اپنی اولاد کو سکھائیں: کلمہ طیبہ کا اصل مقصد سمجھایا جائے۔ اللہ رب العزت کی محبت کو دل میں بٹھایا جائے۔ اپنی حاجت روائی کے لئے اپنے مالک و خالق کے در سوالی بننے کا سبق دیا جائے۔ اس کے کاموں میں کسی غیر کو شریک نہ کیا جائے۔ اس کے علاوہ کو نہ پکارا جائے۔ نفع و نقصان کا مالک اللہ رب العزت کو ہی مانا جائے۔ اس کو ہی حاجت روا سمجھا جائے۔ اولاد جو کتابیں پڑھتی ہیں ان کا جائزہ لیا جائے۔ اگر غیر نصابی کتابیں پڑھتی ہو تو ان کو دیکھا جائے۔ غیر اخلاقی عریانی اور فحاشی والے مواد سے ان کو روکا جائے۔ اپنی اولاد کو نشہ آور اشیاء اور تمباکو کے استعمال سے ہونے والے نقصانات سے ڈرا کر ان سے باز رکھا جائے۔ ان سے دور رہنے کی تعلیم دی جائے۔ اپنی اولاد کو جھوٹ و غیبت سے دور رہنے کی تعلیم دی جائے۔ کھانے پینے میں دایاں ہاتھ استعمال کرنے کی عادت ڈالنی چاہیے۔ کھانے، پینے، کپڑے پہننے، کپڑے تبدیل کرنے، گھر سے نکلنے، گھر میں داخل ہونے، رات کو سونے، نیند سے جاگنے، واش روم میں داخل ہوتے وقت، واش روم سے باہر آتے وقت، گاڑی پر سوار ہوتے وقت مطلب ہر معاملات کو سر انجام دیتے وقت مسنون دعاؤں کا اہتمام کرنا سکھایا جائے۔ سلام کی عادت ڈالنی چاہیے۔ ادب و احترام سکھایا جائے  صفائی ستھرائی کا عادی بنانا چاہیے۔ اذان سننے کے وقت خاموش رہنے کی ترغیب دی جائے۔ بری دوستی سے بچنے، بری عادتوں سے محفوظ رہنے کی تعلیم دی جائے۔ اولاد کو حسن سلوک سکھایا جائے۔ اچھی کتب، اخلاقی تربیت کی کتب، فضائل اور اسلامی کتب، سیرت رسول کی کتب، آداب نبوی، مسنون دعاؤں کی مستند کتابیں، درود، تلاوت قرآن مجید اور ذکر و اذکار کی پابندی کرنے کی تعلیم دی جائے اور روزانہ کے معمولات کی کتابیں مستقل پڑھنے کی ترغیب دی جائے۔ اس سے اولاد کی زندگی اسلامی تعلیمات کے مطابق گزرے گی اور دینی علم میں بھی اضافہ ہوگا اور اخلاقی تربیت بھی اچھی طرح سے ہوگی۔ 
والدین کو چاہیے کہ اپنی اولاد میں برابری رکھیں۔[endnoteRef:44]  اولاد میں انصاف برقرار رکھیں۔ اولاد کو ہدیہ، عطیہ، خرچہ دینے اور تحفہ دینے میں عدل و انصاف کو مدنظر  رکھا جائے۔ اگر انصاف کا پہلو چھوٹ گیا تو اولاد میں احساس کمتری اور بغض پیدا ہونے کا قوی امکان ہے۔ [endnoteRef:45] [44:   احمد بن حنبل،مسند احمد ، جلد 8، باب : اولاد کے فوائد اور ان کی تربیت کرنے اور ان پر نرمی کرنے کی ترغیب کا بیان، حدیث نمبر 9033۔]  [45:   قمر، ابوعدنان محمد منیر، تربیت اولاد، اشاعت اول، ص 66، بنگلور، توحید لبلیکیشنز 2013۔] 

جب اولاد جوان ہو جائے تو اس وقت ان کی اخلاقی تربیت میں بہت زیادہ احتیاط کی ضرورت ہوتی ہے۔ جب اولاد جوان ہو جائے اور مناسب رشتہ مل جائے تو اچھا اور مناسب رشتہ دیکھ کر اس کی شادی کر دینی چاہیے۔اگر اولاد کی شادی میں کوئی مانع موجود ہو تو اولاد کی جنسی خواہشات کو دبانے والے اعمال کی ترغیب دی جائے۔ جیسے روزہ رکھنا، نا محرم مرد یا عورت سے اپنی نظروں کی حفاظت کرنے کی تعلیم دینا۔ اسی میں ہی پاکدامنی اور عفت کا راز ہے۔ کیونکہ غیر محرم مرد پر نظر پڑنے سے جوان بچی کے جنسی جذبات اور غیر محرم عورت پر نظر پڑنے سے جوان بچے کے جذبات کو جوش آنے کا خدشہ ہوتا ہے اور بہک جانے کا قوی امکان ہوتا ہے۔ جنسی خیالات کو بھڑکانے والے گانوں فلموں سے پرہیز کرنی چاہیے۔ ایسے قصے یا ناول بھی نہیں پڑھنے چاہیئیں جو جذبات کو بھڑکانے والے ہوں۔ ہر حال میں چاہے ظاہر ہو چاہے پوشیدہ ہو میں اللہ تعالی کی نگرانی کا تصور رکھنے کی ترغیب دی جائے۔ نیکی عظمت اور گناہ کی حقارت دل میں ڈالنی چاہیئے۔ نماز کو خشوع و خضوع سے ادا کرنے کی ترغیب دی جائے۔ نیکی کا حکم کرنے والا اور برائی سے روکنے والا بنانے کی کوشش کی جائے۔ تکبر اور بڑائی سے بچنے کی تعلیم دینی چاہیئے۔ فضول خرچی سے بچنے اور میانہ روی اختیار کرنے والا بنانے کی کوشش کی جائے۔ سستی اور کاہلی کو چھوڑ کر چستی والا بنانے کی کوشش کرنی چاہیئے۔ ہر نیک کام میں پہل کرنے والا، صبر اور استقامت کا دامن تھامنے والا، صدقہ اور خیرات کرنے والا بنانے کی کوشش کی جائے۔ بچوں میں مسواک کرنے کی عادت ڈالی جائے۔ انصاف کرنے والا اور خود انصاف کو قبول کرنے والا بننے کی ترغیب دی جائے۔ صدق اور ایمانداری کی تعلیم دینے اور عمل کرنے کی ترغیب دینی چاہیئے۔
والدین کے ذمہ ہے کہ وہ اپنی اولاد کی تربیت اسلامی تعلیمات کے مطابق کریں۔ اسلام کے بنیادی ارکان توحید، رسالت، نماز، زکوٰۃ، حج اور روزہ پر سختی سے عمل کرنے والے بنانے کی کوشش کی جائے۔ ایمان مجمل اور ایمان مفصل یاد کروا کر ان کو دل سے ماننے والا بنانے کی کوشش کی جائے۔ کسی کو نہ تکلیف دینے والے ہوں اور نہ ہی خود تکلیف میں پڑنے والے ہوں۔ اپنی اولاد کو لوگوں کے ساتھ اچھا برتاؤ کرنا سکھائیں۔ اپنی غلطی کا اعتراف کرنا سکھایا جائے۔ غلطی کے بعد توبہ کرنے کی ترغیب دی جائے۔ اسلام کے احکامات کے سامنے سر خم تسلیم ہونے والا، صلہ رحمی کرنے والا، ہمسایوں کے حقوق پورے کرنے والا، وعدہ وفا کرنے والا، بیمار کی عیادت کرنے والا، نظر جھکانے والا، نصیحت قبول کرنے والا، نصیحت کرنے والا، اجازت طلب کرنے والا، اساتذہ کا احترام کرنے والا، اچھے رویے سے پیش آنے والا، حقوق اللہ پر عمل کرنے والا اور حقوق العباد کو پورا کرنے والا بنانے کی تعلیم و ترغیب والدین ہی کے ذمے ہے۔اولاد کی دینی دنیاوی اور ایمانی تربیت والدین کی ذمہ داری ہے ان سے اس بارے میں سوال کیا جائے گا۔[endnoteRef:46] [46:   السلفی، محمد انور قاسم، اولاد کی اسلامی تربیت، ص 69، ممبئی، احیاء ملٹی میڈیا 2002۔] 

نتائج بحث 
بچے کی تربیت و پرورش والدین کے ذمہ ہے۔ پیدا ہونے والے بچے کی ابتدا ہی سے ایسی تربیت کی جائے کہ وہ اپنے خالق کو پہچان سکے۔ اس کا دل رسول اللہ ﷺکی محبت سے بھرپور ہو۔ اس کو اپنے دین سے لگاؤ ہو۔ ادب و احترام کا پیکر ہو، اس کا وجود دوسروں کے لئے باعث رحمت ہو۔ اگر بچوں کی پرورش اسلامی تعلیمات کے مطابق کی جائے تو ان کی تربیت فطری اصولوں کے تحت آسانی سے ہو سکتی ہے۔ ان کی ذہنی ارتقا بھی ہو جائے گی اور ان میں اخلاق حمیدہ پیدا ہو جائیں گے۔ 
1۔ جب کسی نومولود کی اس دنیا میں آمد ہو تو کسی باعمل عالم بزرگ یا اخلاق حمیدہ کے مالک شخص سے اس کی تحنیک کروائی جائے۔ اس تحنیک کی وجہ سے اس کے اندر دنیاوی پہلی خوراک کے ساتھ اس بابرکت ہستی کا لعاب شامل ہونے کی وجہ سے کچھ نیک اثرات بھی ضرور داخل ہو جائیں گے۔
2۔ نومولود کے دائیں کان میں اذان اور بائیں کان میں اقامت کہی جائے۔ ایسا کرنے سے امید ہے کہ ایمان کا بیج اس کے اندر کانوں کے راستے داخل ہو جائے گا اور بعد میں قداور درخت کا روپ اختیار کر لے گا۔
3۔ جب نونہال بولنے کے لئے اپنی زبان کھولے تو اس کو سب سے پہلے اللہ رب العزت کا نام سکھانا چاہیئے۔ رسول اللہ ﷺکی تعلیم بھی یہی ہے کہ اپنے بچوں کی زبان لاالہ الااللہ سے کھلواؤ اور موت کے وقت اس کو یہی بابرکت کلمہ یاد دلاؤ۔ ایسا کرنے سے اس کی اس دنیا میں آمد بھی اسی بابرکت کلمہ سے ہوگی اور اس دنیا سے رخصتی بھی اسی کلمہ سے ہوگی۔
4۔ جب بچہ کچھ بولنے کے قابل ہو جائے اور کچھ سمجھنے لگے تو اس کے دل میں اللہ رب العزت کی بڑائی، عظمت اور محبت بٹھانی چاہیئے۔ رسول اللہ ﷺ کی محبت سے دل کو سرشار کرنا چاہیئے۔ اس کو سنت رسول ﷺ پر عمل کرنے کا شوق دلایا جائے اور سنت پر عمل کرنے کی ترغیب دی جائے اور رہنمائی کی جائے۔ اس کو اخلاق حمیدہ سے پر کرنے کی کوشش کی جائے۔
5۔ بچے کے دل میں باپ کی عظمت اور خوف پیدا کرنے چاہیئے، تاکہ اس کو کسی کے آگے جواب دہ ہونے کا ڈر ہو۔
6۔ بچہ جب گھر سے نکلنے کی عمر کو پہنچنے تو اس پر نگاہ رکھی جائے۔ اس کے ماحول اور دوستی کو جانچنا چاہیئے۔
سفارشات
1۔والدین کو اپنی اولاد کی تربیت سیرت رسول ﷺ  کی روشنی میں کرنی چاہیئے۔
2۔ والدین کو چاہیئے کہ اپنی اولاد کی تربیت کے بارے میں اسلامی تعلیمات اور اسلامی اصول اہل علم بزرگ سے معلوم کرکے اس کے مطابق اپنی اولاد کی تربیت کرنے کی سعی کی جائے۔
3۔ اولاد کی تربیت پر مختلف اداروں اور یونیورسٹیوں کی طرف سے لیکچرز اور سیمینار منعقد کر کے عوام تک اس تعلیم کو عام کرنے کی کوشش کی جائے۔
4۔ اپنی اولاد کے اسکول، کالیج اور یونیورسٹیوں کے ماحول، نصاب اور ان کی دوستی کی نگرانی کر کے تسلی کرنی چاہیئے۔ ایسے ہی اپنی اولاد سے بے خبر رہنا بڑا خطرناک ہوسکتا ہے۔
5۔ اپنی اولاد کی ذہن سازی کے لئے ان کو اسلامی اصلاحی کتب کا مطالعہ کرنے کا پابند بنایا جائے۔
6۔ اپنی اولاد کو اسلامی تعلیمات کا عامل اور محرمات سے بچنے کی خاص تلقین کی جائے۔
7۔ مقررین حضرات کو چاہیئے کہ وہ اپنی تقاریر میں اولاد کی تربیت کے اسلامی اصول پر بیان کر کے عوام کو آگاہ کریں۔

